
	N /27.0.01/53832-2025

	«Ղարաբաղից տեղահանված առանձին խմբերի ընտանիքներին կացարանով ապահովման համար վարձակալության վարձավճարի մասնակի հատուցման սոցիալական աջակցության միջոցառումը և տրամադրման կարգը հաստատելու և Հայաստանի Հանրապետության կառավարության 2024 թվականի մայիսի 16-ի N 710-Լ և 2024 թվականի հունիսի 14-ի N 898-Լ որոշումներում լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1. Նախագծի 2-րդ կետում առաջարկում ենք «նախարարին՝» բառից և կետադրական նշանից հետո լրացնել «սույն որոշումն ուժի մեջ մտնելուց հետո» բառերը՝ հստակեցնելով Նախագծի 2-րդ կետի 1-ին և 2-րդ ենթակետերով սահմանվող ժամկետների սկիզբը և նկատի ունենալով «Նորմատիվ իրավական ակտերի մասին» օրենքի 21-րդ հոդվածի 6-րդ մասի կարգավորումը, որի համաձայն՝ նորմատիվ իրավական ակտում ժամկետ սահմանելիս անհրաժեշտ է հստակ նշել ժամկետի սկիզբն ու ավարտը: 

1. Նախագծի 3-րդ կետում խմբագրման կարիք ունի «այդ անձանց 2025 թվականի հուլիսի 1-ից և վերջին սահմանահատումների վերաբերյալ տվյալները» ձևակերպումը։ Մասնավորապես, առաջարկում ենք «հուլիսի 1-ից և» բառերը փոխարինել «հուլիսի 1-ից սկսած» բառերով՝ հստակեցնելով, թե «վերջին սահմանահատումներ»-ը ո՞ր ժամկետին են վերաբերում։

1. Նախագծի 4-րդ կետում առաջարկում ենք փակագծում նշված «վարձատուի» բառից առաջ լրացնել «կացարանի» բառը։
1. Նախագծի 7-րդ կետով նախատեսվում է Հայաստանի Հանրապետության կառավարության 2024 թվականի մայիսի 16-ի N 710-Լ որոշման N 1 հավելվածի 5-րդ կետը լրացնել հետևյալ բովանդակությամբ 3-րդ ենթակետով.
«3) Ղարաբաղից տեղահանված առանձին խմբերի ընտանիքներին կացարանով ապահովման համար վարձակալության վարձավճարի մասնակի հատուցման սոցիալական աջակցության միջոցառման շրջանակում դրամական աջակցություն ստացած շահառուների։»։
Նկատի ունենալով, որ Նախագծի N 1 հավելվածի համաձայն՝ Ղարաբաղից տեղահանված առանձին խմբերի ընտանիքներին կացարանով ապահովման համար վարձակալության վարձավճարի մասնակի հատուցման սոցիալական աջակցության միջոցառումը երկարաժամկետ է և նախատեսվող աջակցությունը շարունակաբար տրամադրվելու է 120 ամիսների ընթացքում, ուստի գտնում ենք, որ Հայաստանի Հանրապետության կառավարության 2024 թվականի մայիսի 16-ի N 710-Լ որոշման N 1 հավելվածի 5-րդ կետի՝ նոր լրացվող 3-րդ ենթակետում առավել նպատակահարմար կլինի «դրամական աջակցություն ստացած» բառերը փոխարինել «դրամական աջակցություն ստացող» բառերով։
Նույն դիտարկումը վերաբերում է նաև Նախագծի 8-րդ կետով նախատեսվող Հայաստանի Հանրապետության կառավարության 2024 թվականի հունիսի 14-ի  N 898-Լ որոշման հավելվածի 3-րդ կետի 5-րդ ենթակետի՝ նոր լրացվող «ը․» պարբերությանը։
Միաժամանակ, Նախագծի 7-րդ կետում նշված Հայաստանի Հանրապետության կառավարության 2024 թվականի մայիսի 16-ի N 710-Լ որոշման վերնագիրն անհրաժեշտ է խմբագրել՝ «հանձնաժողովի կազմը» բառերը փոխարինելով «հանձնաժողով ստեղծելու, դրա կազմը» բառերով։
1. Նախագծի N 1 հավելվածի 1-ին կետի համաձայն՝ Սույն միջոցառման նպատակն է կացարանի վարձակալության վարձավճարի մասնակի հատուցման եղանակով սոցիալական աջակցություն տրամադրել Հայաստանի Հանրապետության կառավարության 2024 թվականի մայիսի 16-ի N 710-Լ որոշման (այսուհետ՝ Որոշում) N 1 հավելվածի 5-րդ կետով, 10-րդ կետի 1-ին ենթակետով և սույն հավելվածի 2-րդ կետով սահմանված պայմաններին բավարարող այն ընտանիքներին, որոնք չեն ցանկացել օգտվել Որոշմամբ հաստատված ծրագրից։
Վերոնշյալ կարգավորման կապակցությամբ անհրաժեշտ ենք համարում անդրադառնալ Նախագծի N 2 հավելվածի 5-րդ կետի 9-րդ ենթակետին, որի համաձայն՝ Դրամական աջակցության տրամադրումը մերժվում (դադարեցվում) է, եթե (․․․) ընտանիքը հրաժարվել է պետական սոցիալական աջակցության ծրագրերի շրջանակում պետական սոցիալական բնակարանային ֆոնդում կացարանով ապահովման առաջարկից: Մասնավորապես, եթե Նախագծի N 2 հավելվածի 5-րդ կետի 9-րդ ենթակետում «պետական սոցիալական աջակցության ծրագրերի» ձևակերպմամբ նկատի է առնվում նաև Հայաստանի Հանրապետության կառավարության 2024 թվականի մայիսի 16-ի N 710-Լ որոշմամբ հաստատված ծրագիրը, ապա այս առումով հակասություն է առաջանում Նախագծի N 1 հավելվածի 1-ին կետի և N 2 հավելվածի 5-րդ կետի 9-րդ ենթակետի կարգավորումների միջև։ Այսինքն, ստացվում է, որ Նախագծի N 1 հավելվածի 1-ին կետի համաձայն՝ այն ընտանիքները, որոնք չեն ցանկացել օգտվել Հայաստանի Հանրապետության կառավարության 2024 թվականի մայիսի 16-ի N 710-Լ որոշման հաստատված ծրագրից և բավարարում են Նախագծի N 1 հավելվածի 2-րդ կետով սահմանված պայմաններին, կարող են օգտվել Նախագծով նախատեսվող կացարանի վարձակալության վարձավճարի մասնակի հատուցման եղանակով սոցիալական աջակցության ծրագրից։ Իսկ Նախագծի N 2 հավելվածի 5-րդ կետի 9-րդ ենթակետի դեպքում ստացվում է հակառակը, որ եթե ընտանիքը հրաժարվել է պետական սոցիալական աջակցության ծրագրերի շրջանակում պետական սոցիալական բնակարանային ֆոնդում կացարանով ապահովման առաջարկից, ապա չեն կարող օգտվել Նախագծով նախատեսվող կացարանի վարձակալության վարձավճարի մասնակի հատուցման եղանակով սոցիալական աջակցության ծրագրից։  
Հաշվի առնելով վերոգրյալը՝ Նախագծում անհրաժեշտ է բացառել ներքին հակասությունները՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ հոդվածի կարգավորումը։ 
1. Նախագծի N 2 հավելվածի 5-րդ կետի 3-րդ ենթակետի համաձայն՝ Դրամական աջակցության տրամադրումը մերժվում (դադարեցվում) է, եթե (․․․) Հայաստանի Հանրապետության ազգային անվտանգության ծառայությունից ստացված տեղեկատվության համաձայն՝ անընդմեջ 90 և ավելի օր չի գտնվում Հայաստանի Հանրապետությունում։ Ընդ որում, այս դեպքում՝ աջակցության տրամադրումը շարունակվում է Հայաստանի Հանրապետություն վերադառնալու ամսվան հաջորդող ամսվանից, բացառությամբ երբ ընտանիքի անդամը Հայաստանի Հանրապետությունում չի գտնվել անընդմեջ 183 և ավելի օր։
Այս առումով գտնում ենք, որ Նախագծի N 2 հավելվածի 5-րդ կետում նախ անհրաժեշտ է հստակեցնել «մերժել» և «դադարեցնել» եզրույթները, տարբերակել մերժման և դադարեցման հիմքերը՝ նկատի ունենալով, որ «մերժել» եզրույթի կիրառումն իմաստային առումով նշանակում է դրամական աջակցություն ստանալու վերաբերյալ դիմումի մերժում՝ սահմանված որոշակի պայմաններին չբավարարելու հիմքերով։ Իսկ «դադարեցնել» եզրույթի կիրառումը ենթադրում է դիմումի բավարարման արդյունքում արդեն իսկ տրամադրվող դրամական աջակցության դադարեցում՝ որոշակի հիմքերի առկայության դեպքում։ 
Նշվածի հիման վրա, անդրադառնալով Նախագծի N 2 հավելվածի 5-րդ կետի 3-րդ ենթակետով նախատեսվող կարգավորմանը, հարկ է նշել, որ այն նախատեսում է Հայաստանի Հանրապետության ազգային անվտանգության ծառայությունից ստացված տեղեկատվության համաձայն՝ անընդմեջ 90 և ավելի օր չի Հայաստանի Հանրապետությունում չգտնվելու հիմքով դրամական աջակցության տրամադրման դադարեցում։ Այս կարգավորման մեջ անհրաժեշտ է հստակեցնել՝ ո՞ր սուբյեկտին է վերաբերում՝ դիմողի՞ն, թե՞ նաև դիմողի ընտանիքի անդամին։ 
Միաժամանակ, նույն կարգավորմամբ նախատեսվում է նաև, որ աջակցության տրամադրումը շարունակվում է Հայաստանի Հանրապետություն վերադառնալու ամսվան հաջորդող ամսվանից, բացառությամբ երբ ընտանիքի անդամը Հայաստանի Հանրապետությունում չի գտնվել անընդմեջ 183 և ավելի օր։ Այս մասով ևս կարգավորումը թերի է, քանի որ բացակայում են դրույթներն առ այն, թե ի՞նչ ընթացակարգով է արդեն դադարեցված աջակցության տրամադրումը նորից շարունակվելու, ի՞նչ գործողությունների արդյունքում։ Բացի այդ, Նախագծի N 2 հավելվածի 5-րդ կետի 3-րդ ենթակետի երկրորդ նախադասության բովանդակությունը հակասում է առաջին նախադասության բովանդակությանը, քանի որ առաջին նախադասությամբ նշված «90 և ավելի օր» ձևակերպման մեջ ներառվում է նաև «183 և ավելի օր» ձևակերպումը։ Այսինքն, ստացվում է, որ Հայաստանի Հանրապետությունից «90 և ավելի օր» բացակայելու դեպքում աջակցության տրամադրումը շարունակվելու է Հայաստանի Հանրապետություն վերադառնալու ամսվան հաջորդող ամսվանից, իսկ «183 և ավելի օր» բացակայելու դեպքում չի շարունակվելու։ Ելնելով վերոգրյալից՝ նշվածների համատեքստում Նախագծի N 2 հավելվածի 5-րդ կետի 3-րդ ենթակետը խմբագրման կարիք ունի։
1. Նախագծի N 2 հավելվածի 10-րդ կետում անհրաժեշտ է նշել, թե ո՞ր պահից սկսած է հաշվարկվելու 3 աշխատանքային օրվա ժամկետը՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 6-րդ մասի կարգավորումը, որի համաձայն՝ նորմատիվ իրավական ակտում ժամկետ սահմանելիս անհրաժեշտ է հստակ նշել ժամկետի սկիզբն ու ավարտը:

	






Չի ընդունվել:
Նախագիծն ուժի մեջ է մտնում 2026 թվականի հուլիսի 1-ից, ուստի ուժի մեջ մտնելուց հետո՝ մինչև 2026 թվականի հուլիսի 1-ը կամ մարտի 1-ը նախարարը միջոցառման իրականացման համար անհրաժեշտ գործընթացներն ապահովել չի կարող:
Չի ընդունվել:
Առաջարկն ընդունելու դեպքում մինչև 2026 թվականի հուլիսի 1-ը հանրապետությունից հեռացած և չվերադարձած անձանց մասով տեղեկատվություն չի ստացվի:
Ընդունվել է:

Ընդունվել է ի գիտություն:
Նախագծով նախատեսվում է, որ Ղարաբաղից տեղահանված ընտանիքները պետք է ի սկզբանե ընտրեն սույն նախագծով առաջարկվող միջոցառումից կամ բնակարանային ապահովման պետական աջակցության ծրագրից օտվելու տարբերակներից մեկը: Ուստի՝ սույն նախագծով առաջարկվող միջոցառումն ընտրելու և աջակցությունը ստանալուց հետո չեն կարող հանդիսանալ բնակարանային ապահովման պետական աջակցության ծրագրի շահառու:  






Ընդունվել է:



Ընդունվել է ի գիտություն:
Նախագծի N 2 հավելվածի 5-րդ կետի 9-րդ ենթակետում «պետական սոցիալական աջակցության ծրագրերի» ձևակերպմամբ ՀՀ կառավարության 2024 թվականի մայիսի 16-ի N 710-Լ որոշմամբ հաստատված ծրագիրը նկատի չի առնվում: Նշված ենթակետը վերաբերում է սոցիալական բնակարանային ֆոնդից կացարանի տրամադրման առաջարկը մերժելու, որը ներկայումս կարգավորվում է ՀՀ կառավարության 2015թ. սեպտեմբերի 10-ի N 1069-Ն որոշմամբ: 



















Ընդունվել է ի գիտություն:
Նախագծի N 2 հավելվածի 5-րդ կետով սահմանվում են դրամական աջակցության տրամադրումը մերժելու կամ դադարեցնելու հիմքերը, որոնք նույնական են: Այսինքն՝ նոր դիմումի առկայության դեպքում աջակցության տրամադրումը մերժվում է, իսկ արդեն իսկ հաստատված դիմումի դեպքում՝ դադարեցվում:
Նշված հավելվածի 6-րդ կետով սահմանվում է, որ 5-րդ կետի 2-րդ և 3-րդ ենթակետերով նախատեսված դեպքերում՝ դրամական աջակցության տրամադրումը մերժվում (դադարեցվում) է ընտանիքի տվյալ անդամի մասով:
Միաժամանակ, «183 և ավելի օր» ձևակերպումը լրամշակվել է, իսկ այդ ժամկետից հետո ՀՀ վերադառնալու դեպքում՝ աջակցություն չի տրամադրվելու: 90-183 օրերի ընթացքում ՀՀ վերադառնալու դեպքում աջակցության տրամադրումը կշարունակվի ինքնաշխատ եղանակով:
 













Ընդունվել է:


	
2. ՀՀ տարածքային կառավարման և ենթակառուցվածքների նախարարություն
	24.11.2025 թ.

	
	N ԴԽ/20.2/40245-2025

	«Ղարաբաղից տեղահանված առանձին խմբերի ընտանիքներին կացարանով ապահովման համար վարձակալության վարձավճարի մասնակի հատուցման սոցիալական աջակցության միջոցառումը և տրամադրման կարգը հաստատելու և Հայաստանի Հանրապետության կառավարության 2024 թվականի մայիսի 16-ի N 710-Լ և 2024 թվականի հունիսի 14-ի N 898-Լ որոշումներում լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) քննարկվել է Երևանի քաղաքապետարանի և                         ՀՀ մարզպետների աշխատակազմերի հետ։ Քննարկման արդյունքներով հայտնում ենք, որ Նախագծի վերաբերյալ դիտողություններ և առաջարկություններ չկան։
Միաժամանակ հայտնում ենք, որ Երևանի քաղաքապետարանի կողմից առաջարկություններ ներկայացվելու դեպքում դրանք Ձեզ կներկայացվեն լրացուցիչ։

	Ընդունվել է ի գիտություն:

	3.ՀՀ ներքին գործերի նախարարություն
	25.11.2025 թ.

	
	N 43/6/326008-25

	Ի պատասխան Ձեր` 17.11.2025թ. թիվ ԱԹ/ԱՀ/33176-2025 գրության՝ ՀՀ ներքին գործերի նախարարությունում քննարկվել է «Ղարաբաղից տեղահանված առանձին խմբերի ընտանիքներին կացարանով ապահովման համար վարձակալության վարձավճարի մասնակի հատուցման սոցիալական աջակցության միջոցառումը և տրամադրման կարգը հաստատելու և Հայաստանի Հանրապետության կառավարության 2024 թվականի մայիսի 16-ի N 710-Լ և 2024 թվականի հունիսի 14-ի N 898-Լ որոշումներում լրացումներ կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։ 

	Ընդունվել է ի գիտություն:

	4. ՀՀ ազգային անվտանգության ծառայություն
	26.11.2025 թ.

	
	N /11/1520

	«Ղարաբաղից տեղահանված առանձին խմբերի ընտանիքներին կացարանով ապահովման համար վարձակալության վարձավճարի մասնակի հատուցման սոցիալական աջակցության միջոցառումը և տրամադրման կարգը հաստատելու և Հայաստանի Հանրապետության կառավարության 2024 թվականի մայիսի 16-ի N 710-Լ և 2024 թվականի հունիսի 14-ի N 898-Լ որոշումներում լրացումներ կատարելու մասին» Կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն:

	5.ՀՀ կադաստրի կոմիտե
	17.11.2025 թ.

	
	N ՍԹ/21772-2025

	   Ի պատասխան Կադաստրի կոմիտե հասցեագրված Ձեր 2025 թվականի նոյեմբերի 15-ի N ԱԹ/ԱՀ/33176-2025 գրության՝ հայտնում ենք, որ «Ղարաբաղից տեղահանված առանձին խմբերի ընտանիքներին կացարանով ապահովման համար վարձակալության վարձավճարի մասնակի հատուցման սոցիալական աջակցության միջոցառումը և տրամադրման կարգը հաստատելու և Հայաստանի Հանրապետության կառավարության 2024 թվականի մայիսի 16-ի N 710-Լ և 
2024 թվականի հունիսի 14-ի N 898-Լ որոշումներում լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ չունենք:

	Ընդունվել է ի գիտություն:


	6.ՀՀ կենտրոնական բանկ
	25.11.2025 թ.

	
	N 16.4-07/1057-25

	Հայտնում ենք Ձեզ, որ  Հայաստանի Հանրապետության կենտրոնական բանկը Ղարաբաղից տեղահանված առանձին խմբերի ընտանիքներին կացարանով ապահովման համար վարձակալության վարձավճարի մասնակի հատուցման սոցիալական աջակցության միջոցառումը և տրամադրման կարգը հաստատելու և Հայաստանի Հանրապետության կառավարության 2024 թվականի մայիսի 16-ի թիվ  710-Լ և 2024 թվականի հունիսի 14-ի թիվ 898-Լ որոշումներում լրացումներ կատարելու մասին Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի։

	Ընդունվել է ի գիտություն:


	7. Պետական եկամուտների կոմիտե
	26.11.2025 թ.

	
	N 01/3-3/71687-2025

	ՀՀ պետական եկամուտների կոմիտեն քննարկել է «Ղարաբաղից տեղահանված առանձին խմբերի ընտանիքներին կացարանով ապահովման համար վարձակալության վարձավճարի մասնակի հատուցման սոցիալական աջակցության միջոցառումը և տրամադրման կարգը հաստատելու և Հայաստանի Հանրապետության կառավարության 2024 թվականի մայիսի 16-ի N 710-Լ և 2024 թվականի հունիսի 14-ի N 898-Լ որոշումներում լրացումներ կատարելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք հետևյալը.
1. Նախագծի N2 հավելվածի 4-րդ կետի համաձայն՝ հիմնադրամը մինչև յուրաքանչյուր ամսվա 5-ը դիմողների և ընտանիքի մյուս անդամների տվյալները համեմատում (համադրում) է բնակչության պետական ռեգիստրի, անշարժ գույքի պետական ռեգիստրի, քաղաքացիական կացության ակտերի գրանցման մարմինների, ՀՀ ազգային անվտանգության ծառայության և պետական եկամուտների կոմիտեի տվյալների հետ, և մերժվում (դադարեցվում) կամ հաստատվում է դրամական աջակցության տրամադրումը։
Առաջարկում ենք վերոնշյալ կետում հստակեցնել, որ դրույթը կիրառելի է ինչպես նոր դիմումների, այնպես էլ նախկինում ներկայացված դիմումների մասով՝ հաշվի առնելով այն հանգամանքը, որ գործնականում կարող են լինել դեպքեր, երբ հարկային մարմնի տեղեկատվական բազայի հիման վրա վարձակալության պայմանագիրը դադարեցված լինի, սակայն շահառուն շարունակի օգտվել սոցիալական աջակցությունից։
2. Նախագծի N2 հավելվածի 9-րդ կետին համապատասխան՝ դրամական աջակցության հաստատված դիմում ունենալու դեպքում դիմողը կարող է միայն խմբագրել դիմումը՝ փոփոխելով նույն կարգի 3-րդ կետում նշված տվյալները (մասնավորապես՝ փաստացի (վարձակալած) բնակության վայրի հասցեն, կացարանի վարձատուի անունը, ազգանունը և հարկ վճարողի հաշվառման համարը), բացառությամբ ընտանիքի անդամի փոփոխության։
Միաժամանակ, նախագծով սահմանված չեն կարգավորումներ այն դեպքերի համար, երբ շահառուի կողմից ներկայացված դիմումը ենթակա է խմբագրման, սակայն վերջինս այն չի խմբագրում, oրինակ այն դեպքերում, երբ փոխվել է բնակության վայրը և վարձատուն։ Տվյալ դեպքում անհրաժեշտ է հստակեցնել արդյոք դիմումը շարունակելու է ունենալ հաստատված կարգավիճակ, թե մերժվելու է։ 

	Ընդունվել է ի գիտություն:
Դրույթը կիրառելի է ինչպես նոր դիմումների, այնպես էլ նախկինում ներկայացված դիմումների մասով:















Ընդունվել է ի գիտություն:
Նախագծի N2 հավելվածի 4-րդ կետի համաձայն՝ հիմնադրամը մինչև յուրաքանչյուր ամսվա 5-ը դիմողների և ընտանիքի մյուս անդամների տվյալները համեմատում (համադրում) է մի շարք տեղեկատվական շտեմարաններում առկա տվյալների հետ, որի արդյունքում կայացվում է որոշում՝ աջակցությունը տրամադրելու (տրամադրումը շարունակելու) կամ մերժելու (դադարեցնելու) մասին:

	8. Մարդու իրավունքների պաշտպան
	04.12.2025 թ.

	
	N 01/13.3/5970-2025

	«Ղարաբաղից տեղահանված առանձին խմբերի ընտանիքներին կացարանով ապահովման համար վարձակալության վարձավճարի մասնակի հատուցման սոցիալական աջակցության միջոցառումը և տրամադրման կարգը հաստատելու և Հայաստանի Հանրապետության կառավարության 2024 թվականի մայիսի 16-ի N 710-Լ և  2024 թվականի հունիսի 14-ի N 898-Լ որոշումներում լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ նաև Նախագիծ) վերաբերյալ ՀՀ մարդու իրավունքների պաշտպանի աշխատակազմի նկատառումները հանգում են հետևյալին․
Նախագծի թիվ 2 հավելվածի 5-րդ կետի 1-ին ենթակետի համաձայն՝ դրամական աջակցության տրամադրումը մերժվում (դադարեցվում) է, եթե ներկայացված տվյալները հավաստի չեն (տվյալները չեն համապատասխանում բնակչության պետական ռեգիստրում առկա տվյալներին)։ 
Նախագծի թիվ 2 հավելվածի 5-րդ կետի 4-րդ ենթակետի համաձայն՝ դրամական աջակցության տրամադրումը մերժվում (դադարեցվում) է, եթե ընտանիքի անդամն ունի ամուսին (գրանցված ամուսնության դեպքում), որի տվյալները որպես ընտանիքի անդամ չեն նշվել դիմումում, բացառությամբ այն դեպքերի, երբ ամուսինը դատարանի վճռի հիման վրա ճանաչվել է անհայտ բացակայող։
Նշված նորմերի վերլուծությունից հետևում է, որ ընտանիքի անդամի վերաբերյալ ցանկացած տվյալը կամ ամուսնու մասին տվյալը սխալ լրացնելը, հիմք է դիմումը մերժելու համար, անգամ այն պարագայում, երբ դա տեղի է ունեցել ոչ դիտավորությամբ։ Ավելին, նշված կարգավորումից պարզ չէ, արդյո՞ք դրամական աջակցության տրամադրումը մերժվում (դադարեցվում) է ամբողջ ընտանիքի համար, թե միայն այն անձի նկատմամբ, ում տվյալները սխալ են ներկայացվել:
Մինչդեռ՝  «Վարչարարության հիմունքների և վարչական վարույթի մասին» ՀՀ օրենքի 5-րդ հոդվածի համաձայն՝ վարչարարություն իրականացնելիս վարչական մարմիններին արգելվում է միայն ձևական պահանջների պահպանման նպատակով անձանց ծանրաբեռնել պարտականություններով կամ մերժել նրանց որևէ իրավունք տրամադրելը, եթե նրանց վրա դրված պարտականությունները բովանդակային առումով կատարված են:
Նույն օրենքի 32-րդ հոդվածի համաձայն՝ եթե դիմումում առկա են ձևական սխալներ, որոնք կարող են շտկվել, ապա վարչական մարմինը դրանք մատնացույց է անում դիմողին` նրան հնարավորություն ընձեռելով շտկելու այդ սխալները, կամ ինքն է շտկում դրանք` նախապես կամ հետագայում դիմողին իրազեկելով այդ մասին: Եթե դիմումին կից ներկայացված փաստաթղթերի ցանկն ամբողջական չէ, ապա վարչական մարմինը դիմողին առաջարկում է սահմանված ժամկետում համալրել այդ ցանկը:
Հետևաբար, անհրաժեշտ է քննարկման առարկա դարձնել սոցիալական աջակցության տրամադրման առնչությամբ ներկայացվող տվյալները շտկելու հնարավորություն նախատեսելու հարցը՝ որոշում կայացնելիս գնահատման առարկա դարձնելով դիմումատուի բովանդակային առումով սոցիալական աջակցություն ստանալու հնարավորությունը։

	Ընդունվել է ի գիտություն:
Նախագծի N 2 հավելվածի 5-րդ և 6-րդ կետերով սահմանված են դիմումը ընտանիքի կամ ընտանիքի տվյալ անդամի մասով մերժելու հիմքերը:
Միաժամանակ, ներկայացված տվյալները ոչ հավաստի լինելու մասին դիմողը իրազեկվելու է անմիջապես, որից հետո կարող է դրանք շտկել կամ ներկայացնել նոր դիմում:

	9.ՀՀ ֆինանսների նախարարություն

